
PER PERKTHIMIN ZYRTAR DHE PROFESIONIN E PERKTHYESIT ZYRTAR

Né mbéshtetje t€ neneve 78 e 83, pika 1, té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Obsjekti i ligjit

Ky ligj pércakton rregullat pér organizimin e funksionimin e shérbimit té pérkthimit zyrtar né
Republikén e Shqipérisé dhe pér ushtrimin e profesionit t€ pérkthyesit zyrtar.

Neni 2
Qéllimi i ligjit

Ky ligj ka pér géllim pércaktimin e kushteve pér miréfunksionimin e shérbimit t€ pérkthimit
zyrtar né Republikén e Shqipérisé, si dhe mbrojtjen e garantimin e ushtrimit té profesionit té
pérkthyesit zyrtar.

Neni 3
Fusha e zbatimit

1. Ky ligj zbatohet pér té gjithé pérkthyesit zyrtaré né rastet kur kryejné pérkthim zyrtar né
territorin e Republikés e Shqipérisé.

2. Ky ligj zbatohet edhe pér interpretuesit e gjuhés sé shenjave ose lehtésuesit e komunikimit
pér personat me aftési té kufizuar né té€ folur e né té€ dégjuar né rastet kur caktohen nga organet
proceduese, sipas legjislacionit procedural né fuqi, ose gjaté shqyrtimit té ¢éshtjeve nga Gjykata
Kushtetuese.

Neni 4
Pérkufizime

Né kété ligj termat e méposhtém kané kéto kuptime:

a) “Gjuha e burimit” éshté gjuha e prodhimit té€ njé teksti ose dokumenti té shkruar nga 1 cili
éshté kryer pérkthimi né gjuhén e synuar;

b) “Gjuha e synuar” éshté gjuha né té cilén njé tekst ose dokument i shkruar éshté pérkthyer
nga gjuha e burimit;

) “Ministri” éshté ministri pérgjegjés pér ¢éshtjet e drejtésisé né Republikén e Shqipérisé;

¢) “Ministria” €shté ministria pérgjegjése pér ¢éshtjet e drejtésisé né Republikén e Shqipérisé;

d) “Pérkthim zyrtar” éshté kalimi i kuptimit t€ njé teksti, dokumenti zyrtar ose i njé akti
normativ t€ miratuar né Republikén e Shqipérisé, 1 njé marréveshjeje ndérkombétare ose



normave té nxjerra nga organizatat ndérkombétare, me shkrim, nga gjuha e burimit né gjuhén e
synuar, duke ruajtur plotésisht kuptimin e fjalisé dhe pérmbajtjen e akteve té pérkthyera.
Pérkthimi zyrtar pérfshin edhe pérkthimin me gojé, kur palét nuk diné gjuhén shqipe, gjaté
hetimit t€ njé ¢éshtjeje penale, si dhe gjaté zhvillimit té proceseve gjyqésore civile, penale ose
administrative, sipas parashikimeve té legjislacionit procedural né fuqi ose gjaté shqyrtimit té
¢éshtjeve nga Gjykata Kushtetuese;

dh) “Pérkthyes zyrtar” éshté personi qé éshté certifikuar pér kryerjen e veprimtarisé sé
pérkthimit zyrtar dhe éshté regjistruar né regjistrin elektronik té pérkthyesve zyrtaré né pérputhje
me kushtet e parashikuara né kété ligj;

e) “Interpretues ose interpret i gjuhés sé shenjave” €shté personi i certifikuar pér kryerjen e
veprimtarisé sé interpretimit t€ gjuhés sé shenjave dhe i regjistruar né regjistrin elektronik té
pérkthyesve zyrtaré né pérputhje me kushtet e parashikuara né kété ligj, i cili mundéson
komunikimin me njé person qé nuk dégjon dhe/ose nuk flet, pjesérisht ose plotésisht, nga gjuha
e shenjave né gjuhén e folur dhe té shkruar shqipe, gjaté hetimit té njé ¢éshtjeje penale, si dhe
gjaté zhvillimit t€ proceseve gjyqésore civile, penale ose administrative, sipas parashikimeve té
legjislacionit procedural né fuqi ose gjaté shqyrtimit té ¢éshtjeve nga Gjykata Kushtetuese;”

€) “Regjistri elektronik i pérkthyesve zyrtaré” éshté baza e té dhénave shtetérore pér té gjithé
pérkthyesit zyrtaré dhe pér interpretét e gjuhés sé shenjave shqipe, qé pérmban té gjithé
informacionin pér certifikimin, veprimtariné e masat disiplinore né fuqj;

f) “Tarifat e pérkthimit” jané tarifa profesionale pér kryerjen e veprimtarisé sé pérkthimit
zyrtar, né t€ cilat pércaktohet masa e shpérblimit né rastet kur kryhet shérbimi i pérkthimit me
shkrim ose me gojé, si dhe i interpretimit té€ gjuhés sé shenjave.

Neni 5
Parimet

Pérkthyesi zyrtar gjaté ushtrimit té profesionit udhéhiqet nga parimet bazé té profesionalizmit,
té etikés, t€ integritetit, besnikérisé ndaj tekstit burimor, paanshmérisé dhe konfidencialitetit té té
dhénave, si dhe t€ mosdiskriminimit e té trajtimit t€ barabarté.

KREU II
SHERBIMI I PERKTHIMIT ZYRTAR

Neni 6
Shérbimi i pérkthimit zyrtar

1. Shérbimi 1 pérkthimit zyrtar né Republikén e Shqipérisé kryhet vetém nga pérkthyesit
zyrtaré t€ certifikuar né pérputhje me parashikimet e kétij ligji.

2. Shérbimi i pérkthimit zyrtar organizohet nén mbikéqyrjen e ministrit, 1 cili kujdeset e
mbéshtet garantimin e kétyre shérbimeve me profesionalizém dhe né pérputhje me parashikimet
e legjislacionit né fuqi.

3. Cdo pérkthim zyrtar pérmban:

a) pérkthimin e sakté té tekstit nga gjuha e burimit né gjuhén e synuar dhe anasjelltas, té
shoqéruar me vulén e pérkthyesit zyrtar qé ka kryer pérkthimin;

b) deklaratén e nénshkruar prej pérkthyesit zyrtar té certifikuar se e ka pérkthyer até me
saktési, me kujdesin e duhur dhe me pérgjegjési ligjore.

4. Mungesa e vulés ose e deklaratés tip té nénshkruar prej pérkthyesit zyrtar sipas pikés 3 té
kétij neni, e bén pérkthimin té pavlefshém. Forma dhe pérmbajtja e deklaratés qé i bashkélidhet
¢do pérkthimi zyrtar miratohen me urdhér t€ ministrit.

Neni 7



Profesioni i pérkthyesit zyrtar

1. Profesioni i pérkthyesit zyrtar éshté njé profesion i pavarur me karakter publik, i cili
ushtrohet népérmjet kryerjes sé shérbimit té pérkthimit zyrtar né pérputhje me dispozitat e kétij
ligji.

2. Profesioni i pérkthyesit zyrtar mund t€ ushtrohet vetém nga personi qé éshté certifikuar pér
kryerjen e késaj veprimtarie dhe éshté regjistruar né regjistrin elektronik té pérkthyesve zyrtaré né
pérputhje me kushtet e parashikuara né kété ligj.

3. Cdo person tjetér qé nuk éshté certifikuar pér ushtrimin e profesionit t€ pérkthyesit zyrtar
nuk lejohet:

a) té kryejé pérkthim té dokumenteve zyrtare ose té akteve normative t€ miratuara né
Republikén e Shqipérisé, té marréveshjeve ndérkombétare ose t€é normave té nxjerra nga
organizatat ndérkombétare me shkrim nga gjuha e burimit né gjuhén e synuar;

b) té caktohet si pérkthyes zyrtar nga gjykatat ose prokurorité né proceset gjyqésore civile,
penale ose administrative, sipas parashikimeve té legjislacionit procedural né fuqi, ose gjaté
shqyrtimit té€ ¢é€shtjeve nga Gjykata Kushtetuese.

Neni 8
Organizimi i pérkthyesve

1. Pérkthyesi zyrtar mund t€ ushtrojé veprimtariné né ményré individuale ose né bashképunim
me pérkthyes zyrtaré té tjeré, t€ organizuar né zyra pérkthimi, ose si i punésuar prané njé zyre
pérkthimi.

2. Kur pérkthyesit ushtrojné veprimtariné té organizuar né zyra pérkthimi, kané detyrimin e
regjistrimit né regjistrin tregtar né njé nga format e parashikuara né legjislacionin né fuqi pér
tregtarét dhe shoqérité tregtare.

3. Né ¢do rast shérbimi i pérkthimit zyrtar kryhet vetém nga subjektet qé jané té pajisura me
certifikatén pérkatése, sipas parashikimeve té kétij ligji.

Neni 9
Papajtueshmérité

1. Pérkthyesi zyrtar nuk mund té kryejé njékohésisht funksione ose detyra té tjera, té cilat
ndalohen me ligje t€ veganta.

2. Pérkthyesi zyrtar ose interpreti 1 gjuhés sé shenjave nuk merr pérsipér kryerjen e njé
pérkthimi zyrtar ose t€ interpretimit né rastet kur:

a) ka njé interes personal té drejtpérdrejté ose jo t€ drejtpérdrejté né kryerjen e shérbimit té
pérkthimit zyrtar ose té interpretimit té gjuhés sé shenjave né ¢éshtjen ose né rastin né shqyrtim;

b) bashkéshorti, bashkéjetuesi ose té aférmit e tij deri né shkallé té dyté kané njé interes té
drejtpérdrejté ose jo té drejtpérdrejté né ¢éshtjen ose né rastin né shqyrtim;

c) pérkthyesi, interpreti ose personat e pérmendur né shkronjén “b” té kétij neni kané marré
dhurata nga palét pérpara ose pas fillimit t€ veprimtarisé sé pérkthimit zyrtar ose t€ interpretimit
té gjuhés sé shenjave né ¢éshtjen ose né rastin né shqyrtim;

¢) pérkthyesi, interpreti ose personat e pérmendur né shkronjén “b” té€ kétij neni kané
marrédhénie té tilla, té cilat vlerésohen sipas rrethanave konkrete se do té pérbénin arsye serioze
pér njéanshméri me palét né ¢éshtjen ose né rastin né shqyrtim;

d) né ¢do rast tjetér kur parashikohet nga legjislacioni procedural né fuqi.

Neni 10
Regjistri elektronik



1. Regjistri elektronik i pérkthyesve zyrtaré dhe interpretéve té gjuhéve té shenjave (né vijim,
regjistri elektronik) krijohet e administrohet nga ministria.

2. Ruajtja dhe pérpunimi i té€ dhénave personale qé ndodhen né regjistrin elektronik béhet né
pérputhje me legjislacionin né fuqi pér mbrojtjen e t€ dhénave personale.

3. Rregullat e hollésishme pér t€ dhénat qé pérmban regjistri elektronik, pér dhénésit e
informacionit, pér ndérveprimin me bazat e tjera té t€ dhénave, si dhe pér nivelin e aksesimit pér
subjektet e interesuara miratohen me vendim té Késhillit té¢ Ministrave.

4. Autoriteti publik ose organi procedues cakton si pérkthyes zyrtar ose interpret té€ gjuhés sé
shenjave personin e regjistruar né regjistrin elektronik. Pérkthyesi zyrtar ose interpreti i gjuhés sé
shenjave caktohet né pérputhje me dispozitat e kétij ligji, si dhe té legjislacionit procedural né
fuqi.

Neni 11
Tarifat e shérbimit

1. Pér kryerjen e shérbimit té pérkthimit zyrtar dhe interpretimit t€ gjuhés sé shenjave
paguhen tarifat e pérkthimit t€ pércaktuara me udhézim té pérbashkét té€ ministrit dhe té ministrit
pérgjegjés pér financat.

2. Ministri dhe ministri pérgjegjés pér financat miratojné me udhézim té pérbashkét rregulla
pér pérjashtimin apo uljen e tarifave té shérbimit té pérkthimit zyrtar ose interpretimit té gjuhés
s¢ shenjave pér kategori t€ personave pérfitues té ndihmés juridike, sipas legjislacionit né fuqi.

Neni 12
Pérgjegjésité e ministrit dhe t&€ ministrisé

1. Ministri ushtron pérgjegjésité e méposhtme:

a) kujdeset dhe mbéshtet garantimin e shérbimit té pérkthimit zyrtar né Republikén e
Shqipérisé;

b) kontrollon zbatimin e kétij ligji dhe té akteve té tjera ligjore e nénligjore lidhur me
veprimtaring e shérbimit té pérkthimit zyrtar;

c) jep, pezullon ose heq certifikatén pér ushtrimin e profesionit té pérkthyesit zyrtar;

¢) jep, pezullon ose heq certifikatén e interpretit t€ gjuhés sé shenjave sipas kétij ligji;

d) nis hetimin disiplinor ndaj pérkthyesit zyrtar ose interpretit té gjuhés sé shenjave, sipas
parashikimeve té kétij ligji;

dh) miraton aktet nénligjore né zbatim té dispozitave té kétij ligji;

e) miraton kodin e etikés té pérkthyesit zyrtar;

€¢) miraton listén e gjuhéve t€ huaja, té cilat pérfshihen né shérbimin e pérkthimit zyrtar;

f) organizon kurse trajnimi profesionale pér pérkthyesit zyrtaré, né bashképunim me
institucionet e arsimit té larté dhe shoqatat pérkatése;

@) kryen té gjitha detyrat e tjera té pércaktuara me kété ligj.

2. Né fushén e pérkthimit zyrtar, ministria realizon veganérisht:

a) pérkthimin e dokumentacionit zyrtar t€ nevojshém pér ekstradimin e shtetasve shqiptaré
nga shtetet e huaja;

b) pérkthimin e letérporosive dhe té ndihmés juridike né fushén penale e civile té autoriteteve
gjyqésore shqiptare drejtuar autoriteteve homologe té shteteve té huaja;

c) pérkthimin e akteve gjyqésore, si¢ jané vendimet e gjykatave té vendit apo té huaja, akteve
té prokurorisé, né kuadrin e ekzekutimit té letérporosive, té transferimit té procedimeve penale,
té transferimit té t€ dénuarve shqiptaré apo té huaj né vendet e tyre;

¢) pérkthimin e akteve té autoriteteve gjyqésore té€ huaja, t€ ministrisé, t€ ministrisé pérgjegjése
pér rendin dhe siguriné, t€ Interpolit, vendimeve, urdhrave té ekzekutimit té prokurorive,



procesverbaleve dhe shkresave zyrtare té organeve té drejtésisé drejtuar autoriteteve vendase, né
kuadrin e ndihmés sé ndérsjellé juridike dypaléshe ose shumépaléshe;

d) pérkthimin e dispozitave ligjore shqiptare dhe té huaja, té cilave u referohen autoritetet
shqiptare e té huaja;

dh) certifikimin e tekstit t€ pérkthyer té marréveshjeve ndérkombétare, dypaléshe ose
shumeépaléshe, qé lidhen né emér t€ Késhillit té¢ Ministrave t€ Republikés sé Shqipérisé, si dhe té
akteve e normave té nxjerra prej njé organizate ndérkombétare, ku Republika e Shqipérisé éshté
vend anétar ose ka filluar procedurat e anétarésimit né té;

e) pérkthimin dhe pasqyrimin né regjistrin gjyqésor penal té dispozitivit té¢ vendimeve penale
té shtetasve shqiptaré t€ dénuar penalisht jashté shtetit, q¢ paragiten né ministri nga autoritetet
gjyqésore té huaja.

3. Ministria, pér nevoja té ushtrimit t€ kompetencave, sipas pikés 2 t€ kétij neni, si dhe organet
qé ligji u ka njohur t€ drejtén pér pérkthimin zyrtar té akteve ose dokumenteve sipas kétij ligji,
pérzgjedhin pérkthyes zyrtar nga regjistri elektronik i pérkthyesve zyrtaré. Kriteret e rregullat pér
pérzgjedhjen, kontraktimin, shpérblimin dhe ményrén e kontrollit té shérbimit té kryer nga
pérkthyesit zyrtar pércaktohen me vendim té Késhillit té€ Ministrave.

KREU III
HYRJA NE PROFESION

Neni 13
Organi certifikues

Ministri éshté autoriteti shtetéror pérgjegjés, i cili u jep certifikatén individuale pér ushtrimin e
profesionit té pérkthyesit zyrtar shtetasve qé kérkojné té ushtrojné veprimtariné e tyre si
pérkthyes zyrtaré, né pérputhje me rregullat e procedurat e parashikuara né kété ligj.

Neni 14
Kriteret pér ushtrimin e profesionit té pérkthyesit zyrtar

1. T€ drejtén pér t'u certifikuar si pérkthyes zyrtar né Republikén e Shqipérisé e ka ¢do shtetas
qé plotéson kriteret e méposhtme:

a) té keté zotési té ploté pér té vepruar;

b) té zotérojé njé diplomé té ciklit té dyté, té léshuar nga institucionet e arsimit té larté té
licencuara dhe té akredituara sipas dispozitave né fuqgi né kohén e léshimit té diplomés, ose té
zotérojé njé diplomé té t€ njéjtit cikél, té€ léshuar nga njé institucion i huaj 1 arsimit té larté, té
njohur e té€ njésuar prané ministrisé pérgjegjése pér arsimin;

©) t€ mos jeté dénuar me vendim gjyqésor t€ formés sé preré:

1. pér njé vepér penale té kryer me dashje pér té cilén nuk éshté rehabilituar;

ii. pér njé vepér penale té kryer me pakujdesi pér té cilén nuk éshté rehabilituar e qé cenon
figurén dhe integritetin e profesionit té€ pérkthyesit zyrtar.

¢) té mos jeté shkarkuar nga ushtrimi i detyrés ose i funksionit publik pér arsye té integritetit
etik, me vendim té organit kompetent, qé ka marré formé té preré, me pérjashtim té rasteve kur
kjo masé disiplinore éshté shuar sipas legjislacionit t€ posagém;

d) té keté kaluar me sukses provimin e kualifikimit pér pérkthyes zyrtar.

2. Shtetasi i huaj, pérve¢ kushteve té parashikuara né pikén 1 té kétij neni, duhet té provojé qé
zotéron gjuhén shqipe me ané té paraqitjes sé njé dokumenti té léshuar nga autoritetet
kompetente, sipas legjislacionit né fuqi.

3. Ministri mund t’1 japé certifikatén e ushtrimit té profesionit té pérkthyesit zyrtar shtetasit
g€, pavarésisht se nuk plotéson kriteret e pércaktuara né shkronjat “b” dhe “d” té pikés 1 té kétij



neni, provohet se njeh njé nga gjuhét e huaja pér té cilén né listén e pérkthyesve zyrtaré ka jo mé
shumé se 3 (tre) pérkthyes zyrtaré té certifikuar.

4. Personi ka té drejté pér t’u certifikuar si pérkthyes zyrtar né mé shumé se njé gjuhé té huaj.

5. Kandidatét pér pérkthyes zyrtaré paragesin ¢do dokumentacion té nevojshém, qé vérteton
pérmbushjen e kritereve té parashikuara né pikat 1 dhe 2 ose né pikén 3 té kétij neni. Nése
dokumentacioni i paraqitur nuk vérteton plotésisht pérmbushjen e kritereve, nuk éshté i ploté, i
sakté ose ka dyshime té arsyeshme pér vértetésiné e tij, ministria mund té kérkojé informacion
ose dokumentacion shtesé nga ¢do organ publik.

0. Rregulla mé té hollésishme pér paraqgitjen dhe trajtimin e shprehjeve té interesit, si dhe
verifikimin e plotésimit té kritereve ligjore pércaktohen me urdhér té ministrit.

Neni 15
Kriteret pér certifikimin e interpretuesit té gjuhés sé shenjave

1. Interpretuesit e gjuhés sé shenjave certifikohen si interpretues té gjuhés sé shenjave sipas
parashikimeve té kétij ligji.

2. Té drejtén pér t'u certifikuar si interpretues né Republikén e Shqipérisé e ka ¢do shtetas qé
plotéson kriteret e méposhtme:

a) té keté zotési té ploté pér té€ vepruar;

b) té mos jeté dénuar me vendim gjyqésor té€ formés sé preré pér njé vepér penale té kryer me
dashje pér té cilén nuk éshté rehabilituar;

) té keté kaluar me sukses provimin e kualifikimit pér interpretues té gjuhés sé shenjave.

3. Ministri mund ti japé certifikatén e interpretuesit té gjuhés sé shenjave shtetasit qg,
pavarésisht se nuk plotéson kriterin e pércaktuar né shkronjén “c” té pikés 2 té kétij neni,
provohet se njeh gjuhén e shenjave shqip dhe né regjistrin elektronik ka jo mé shumé se 6
(gjashté) interpretues t€ gjuhés sé shenjave té certifikuar.

4. Rregulla mé té hollésishme pér paraqitjen e trajtimin e shprehjeve té interesit, si dhe
verifikimin e plotésimit té kritereve ligjore pércaktohen me urdhér té ministrit.

Neni 16
Provimi i kualifikimit

1. Kandidati pér pérkthyes zyrtar ose pér interpret t€ gjuhés sé shenjave, qé plotéson kriteret e
parashikuara né nenet 14 dhe 15 té kétjj ligji, ka t€ drejté t'i nénshtrohet provimit té kualifikimit
pér pérkthyes zyrtar ose pér interpret té€ gjuhés sé shenjave.

2. Provimi 1 kualifikimit, sipas pikés 1 té kétij neni, organizohet nga ministria 1 (nj€) heré né 2
(dy) vjet. Né raste pérjashtimore, kur justifikohet nevoja e ngutshme, provimi i kualifikimit mund
té zhvillohet pérpara kétij afati.

3. Provimi i kualifikimit pér pérkthyes zyrtar zhvillohet pér ¢do gjuhé té huaj, sipas listés sé
gjuhéve té huaja té miratuar nga ministri.

4. Provimi i kualifikimit pér pérkthyes zyrtar pér ¢do gjuhé té huaj organizohet nga komisioni
1 posagém pér gjuhén pérkatése me kété pérbérje:

a) dy pérfagésues nga ministria;

b) dy pérfaqésues nga ministria pérgjegjése pér arsimin;

¢) njé pérfaqésues nga institucionet publike té arsimit té larté, qé ofrojné programe studimi né
gjuhé t€ huaja.

5. Provimi i kualifikimit pér interpret té gjuhés sé shenjave organizohet nga komisioni i
posagém me kété pérbérje:

a) dy pérfagésues nga ministria;

b) njé pérfagésues nga ministria pérgjegjése pér mbrojtjen sociale;



c) dy pérfagésues nga radhét e interpretéve t€ gjuhés sé shenjave ose nga trajnerét e certifikuar
té programit té interpretéve té€ gjuhés sé shenjave shqipe.

0. Kandidati pér pérkthyes zyrtar mund t'i nénshtrohet provimit té kualifikimit deri né 3 (tre)
heré pér té njéjtén gjuhé.

7. Ministri ka té drejté t€ pérjashtojé nga detyrimi pér dhénien e provimit té kualifikimit pér
pérkthyes zyrtar:

a) kandidatin qé ka punuar jo mé pak se 15 (pesémbédhjeté) viet pa ndérprerje si personel
akademik né fakultetet e gjuhéve té huaja dhe qé zotéron grada ose tituj shkencoré né fushén e
pérkthimit t€ gjuhés sé huaj pérkatése;

b) kandidatin qé ka punuar pa ndérprerje jo mé pak se 15 (pesémbédhjeté) vjet si pérkthyes
né institucionet gendrore t€ administratés shtetérore té Republikés sé Shqipérisé;

c) kandidatin qé ka punuar pér jo mé pak se 15 (pesémbédhjeté) vjet si pérkthyes né
organizata ndérkombétare ose né institucionet e Bashkimit Evropian.

8. Rregullat e hollésishme pér kriteret, procedurat pér pérzgjedhjen e pérfagésuesve dhe
funksionimin e komisioneve t€ posagme, organizimin e zhvillimin e provimit té kualifikimit pér
pérkthyes zyrtar dhe pér interpret t€ gjuhés sé shenjave, tarifat pér pjesémarrje né provimin e
kualifikimit pér pérkthyes zyrtar dhe pér interpret té gjuhés sé shenjave, si dhe pér procedurén e
ményrén e vlerésimit té provimeve pércaktohen me urdhér té ministrit.

9. Masa e shpérblimit té anétaréve té komisioneve té posagme caktohet me vendim té
Késhillit té¢ Ministrave sipas rregullave té€ pércaktuara pér shpérblimin e anétaréve té organeve
kolegjiale.

Neni 17
Certifikata e pérkthyesit zyrtar

1. Kandidati pér pérkthyes zyrtar ose pér interpret té gjuhés sé shenjave dorézon kérkesén pér
pajisjen me certifikatén e ushtrimit té profesionit prané ministrisé pas kalimit me sukses té
provimit té kualifikimit brenda 30 ditéve nga data e shpalljes sé rezultatit. Ministri jep certifikatén
e pérkthyesit zyrtar ose té interpretit t€ gjuhés sé shenjave brenda 45 ditéve nga dorézimi i
kérkesés.

2. Certifikata e ushtrimit té profesionit té pérkthyesit zyrtar ose té interpretit té gjuhés sé
shenjave éshté pa afat dhe e patjetérsueshme.

3. Nése kandidati pér pérkthyes zyrtar ose pér interpret té gjuhés sé shenjave, qé ka kaluar me
sukses provimin e kualifikimit, nuk paraqet kérkesén pér pajisjen me certifikatén e ushtrimit té
profesionit né afatin e pércaktuar né pikén 1 té€ kétij neni, pa shkak té arsyeshém, konsiderohet se
ka hequr doré nga e drejta pér t'u pajisur me certifikatén e ushtrimit té profesionit dhe humb té
drejtén pér té marré pjesé né provimet e kualifikimit g€ do té zhvillohen né 5 vitet e ardhshme.

Neni 18
Vula dhe karta e identifikimit e pérkthyesit zyrtar

1. Ministria pajis pérkthyesin zyrtar me vulé, shpenzimet e sé cilés pérballohen prej tij.

2. Pérkthyesi zyrtar ose interpreti i gjuhés sé shenjave pajiset me kartén identifikuese té
pérkthyesit zyrtar ose té interpretit t€ gjuhés sé shenjave, e cila léshohet nga Ministria e
Drejtésisé. Karta identifikuese pérdoret vetém gjaté ushtrimit t€ detyrés ose pér shkak té saj.

3. Forma, pérmbajtja dhe karakteristikat e tjera t€ vulés dhe rregullat pér pajisjen dhe
administrimin e tyre, si dhe forma e kartés sé identifikimit pércaktohen me urdhér té ministrit.

Neni 19
Pajisja me certifikaté sigurie



1. Pérkthyesi zyrtar, qé pérkthen dokumente shtetérore té klasifikuara, pajiset me certifikaté
sigurie né pérputhje me legjislacionin né fuqi pér informacionin e klasifikuar sekret shtetéror.

2. Pérkthimi i njé dokumenti dhe/ose njé materiali té klasifikuar pérmban t€ gjitha
shenjézimet e informacionit té klasifikuar “sekret shtetéror” dhe trajtohet si i tillé.

KREU IV
PEZULLIMI, HEQJA E CERTIFIKATES DHE CREGJISTRIMI NGA REGJISTRI
ELEKTRONIK

Neni 20
Pezullimi i pérkohshém me kérkesé

1. Pérkthyesi zyrtar ose interpreti i gjuhés sé shenjave ka té drejté té kérkojé pezullimin e
ushtrimit té€ profesionit pér arsyet e méposhtme:

a) pér shkaqe shéndetésore, té provuara nga vértetimi i gjendjes shéndetésore, sipas
legjislacionit né fuqj;

b) pérkujdesje pér fémijén e tij té mitur derisa fémija té€ mbushé moshén 3-vjecare;

c) zgjedhje ose emérim né njé funksion publik ose kur ushtron njé detyré tjetér qé, sipas
legjislacionit té posa¢ém, éshté i papajtueshém me ushtrimin e profesionit té pérkthyesit zyrtar
ose interpretimit.

2. Pér rastet e parashikuara né shkronjat “a” dhe “b” té pikés 1 té kétij neni, pezullimi zgjat
pér njé periudhé deri né 3 (tre) vijet. N€ rastet e pércaktuara né shkronjén “c” t€ pikés 1 té kétjj
neni, periudha e pezullimit éshté sa kohézgjatja e funksionit publik ose e detyrés, por né ¢do rast
jo mé shumé se 9 (nénté) vjet.

3. Kérkesa e arsyetuar pér pezullimin e pérkohshém i drejtohet ministrit dhe pérmban
kohézgjatjen e periudhés sé pezullimit. Ministri vendos pér pranimin ose refuzimin e
argumentuar té kérkesés pér pezullimin e pérkohshém té ushtrimit té profesionit. Vendimi i
ministrit pér pezullimin e pérkohshém publikohet né fagen zyrtare t€ ministrisé.

4. Pérkthyesi zyrtar ose interpreti mund té béjé kérkesé tjetér pér pezullim té pérkohshém, por
jo mé paré se 4 (katér) vijet nga data e rifillimit t€ ushtrimit té€ profesionit, me pérjashtim té rastit
té parashikuar né shkronjén “a” té pikés 1 té kétij neni, ose kur pezullimi kérkohet pér njé fémijé
tjetér, sipas parashikimeve té shkronjés “b” té pikés 1 té kétij neni.

5. Kur me kalimin e 2 (dy) muajve nga mbarimi i detyrés ose i funksionit, sipas shkronjés “c”
té pikés 1 té kétij neni, pérkthyesi zyrtar ose interpreti nuk paraqet kérkesé pér rifillimin e
veprimtarisé, ai ¢regjistrohet nga regjistri elektronik.

0. Rregullat e hollésishme pér dokumentacionin dhe procedurén e shqyrtimit té kérkesés pér
pezullimin e pérkohshém pércaktohen me udhézim té ministrit.

Neni 21
Pezullimi nga detyra pér shkaqe té tjera

1. Pérkthyesi zyrtar ose interpreti i gjuhés sé shenjave mund t€é pezullohet pérkohésisht nga
detyra nga ministri kur:

a) ndaj tij €shté caktuar masa e sigurimit personal me arrest pér vepra penale qé lidhen me
“shpérdorimin e detyrés”;

b) ndaj tij ka filluar njé proceduré pér cregjistrim nga regjistri elektronik, kur ka dyshime té
arsyeshme se certifikimi éshté béré né kundérshtim me kriteret dhe kushtet e parashikuara né
kété ligj;

¢) ndaj tij ka filluar njé proceduré pér hegjen e zotésisé pér té vepruar;

¢) 1kufizohet zotésia pér t€ vepruar me vendim gjyqésor té formés sé preré;



d) nuk mund té kérkojé pezullim vullnetar, sipas nenit 20 té kétij ligji, ose zgjatje té periudhés
s¢ pezullimit vullnetar pér shkak t€ njé sémundjeje ose paaftésie fizike apo mendore.

2. Pérkthyesi zyrtar ose interpreti 1 gjuhés sé shenjave ka té drejté té béjé ankim né gjykatén
kompetente kundér urdhrit té ministrit né pérputhje me rregullat e parashikuara nga legjislacioni
né fuqi pér gjykimin e mosmarréveshjeve administrative.

Neni 22
Cregjistrimi nga regjistri elektronik

Pérkthyesit zyrtar ose interpretit t€ gjuhés sé shenjave i hiqet certifikata dhe ¢regjistrohet nga
regjistri né rastet, kur:

a) heq doré me kérkesén e tij nga ushtrimi i profesionit;

b) humbet zotésiné pér té vepruar me vendim gjyqésor té formés sé preré;

¢) dénohet penalisht me njé vendim té formés sé preré pér kryerjen e njé vepre penale, sipas
pércaktimeve té shkronjés “c” té pikés 1 té€ nenit 14, ose té shkronjés “b” té pikés 2 té nenit 15 té
keétij ligji;

¢) ndaj tij jepet masa disiplinore e heqjes sé certifikatés sé¢ ushtrimit té profesionit;

d) nuk paraqet kérkesé pér rifillimin e veprimtarisé ose nuk plotéson kushtet pér rifillimin e
késaj veprimtarie sipas parashikimeve té kétij ligji;

dh) vértetohet se né momentin e marrjes sé¢ certifikatés e ka marré até né kundérshtim me
kriteret ligjore té parashikuara né legjislacionin né fuqi;

¢) humb jetén.

KREU V
TE DREJTAT DHE DETYRIMET

Neni 23
Kujdesi n€ ushtrimin e veprimtarisé

Pérkthyesi zyrtar ose interpreti 1 gjuhés sé shenjave, né kryerjen e veprimtarisé sé pérkthimit
zyrtar ose té interpretit té gjuhés sé shenjave, duhet té veprojé me kujdesin e duhur dhe né
pérputhje me ligjin, kodin e etikés e rregullat e ushtrimit té profesionit.

Neni 24
Detyrat e pérkthyesit zyrtar dhe té interpretit té€ gjuhés sé shenjave

Pérkthyesi zyrtar ose interpreti i gjuhés sé shenjave gjaté ushtrimit té veprimtarisé kryen
detyrat e méposhtme:

a) kryen veprimtariné e pérkthimit zyrtar ose té interpretimit t€ gjuhés sé shenjave me
profesionalizém, korrektési, paanshméri, besnikéri dhe integritet, né pérputhje me legjislacionin
né fuqi;

b) ruan sekretin profesional dhe konfidencialitetin e té dhénave pér té cilat éshté véné né
dijeni nga faktet, rrethanat ose dokumentet e véna né dispozicion pér pérkthim, pérvec kur
dhénia e kétij informacioni éshté detyrim ligjor, si dhe mban pérgjegjési pér pérkthimin konform
tekstit né€ gjuhén e burimit apo té ndryshimit té pérmbajtjes sé tekstit me dashje;

¢) pérmiréson né ményré t€ vazhdueshme kualifikimet profesionale né fushén e pérkthimit
nga gjuha shqipe né gjuhén e huaj dhe anasjelltas, ose né fushén e interpretimit t€ gjuhés sé
shenjave, si dhe merr pjesé né trajnime té organizuara pér kété géllim nga ministria, institucionet
e arsimit té larté apo shogqatat;

¢) kthen ¢do dokumentacion qé i jepet pér pérkthim né gjuhén e synuar né pérfundim té
kryerjes sé kétij shérbimi,



d) deklaron prané ministris€, jo mé voné se 10 (dhjeté) dité, ¢do ndryshim té té dhénave qé
pérmban regjistri elektronik, sipas parashikimeve té kétij ligji. Mosrespektimi 1 kétij afati pérbén
shkak pér fillimin e procedimit disiplinor sipas kétij ligji;

dh) pérmbush detyrimet qé burojné nga legjislacioni i fushés sé taksave dhe tatimeve;

e) mban arkivin dokumentar dhe elektronik t€ ushtrimit t€ veprimtarisé sé tij né pérputhje me
legjislacionin né fuqi;

€) mban adresé zyrtare elektronike sipas rregullave té pércaktuara me urdhér té ministrit.

f) ¢do detyré tjetér sipas parashikimeve té legjislacionit né fugi.

Neni 25
Detyrimi pér té€ kryer pérkthimin

Pérkthyesit zyrtaré nuk mund té refuzojné kryerjen e njé pérkthimi zyrtar pérveg rasteve kur
gjenden né kushte papajtueshmérie ose konflikti interesi, kur ka njé pengesé ligjore pér kryetjen e
pérkthimit zyrtar, sipas legjislacionit procedural né fuqi, si dhe pérjashtimisht pér shkak té
pamundésisé pér kryerjen e pérkthimit brenda afatit té kérkuar.

Neni 26
Té drejtat e pérkthyesit zyrtar ose interpretit té gjuhés sé shenjave

Pérkthyesi zyrtar ose interpreti 1 gjuhés sé shenjave gjaté ushtrimit té€ veprimtarisé ka té drejté:

a) té ofrojé shérbimin e pérkthimit zyrtar ose t€ interpretimit t€ gjuhés sé shenjave né
pérputhje me kérkesat e legjislacionit né fuqi né ményré té liré dhe té pavarur, pa kufizime;

b) té organizohet si zyré pérkthimi sipas legjislacionit né fuqi;

c) té kérkojé prané ministrisé pezullimin e pérkohshém té ushtrimit t€ profesionit né
pérputhje me dispozitat e kétij ligji;

¢) t€ shpérblehet korrektésisht pér punén e kryer né pérputhje me tarifat e miratuara.

Neni 27
Mbrojtja e veganté e pérkthyesit dhe interpretit t€ gjuhés sé shenjave

Shteti garanton mbrojtje t€ vecanté pér pérkthyesit dhe interpretin e gjuhés sé shenjave kur u
rrezikohet jeta, familja ose prona gjaté ushtrimit t€ detyrés ose pér shkak té saj. Kriteret dhe
procedura e pérfitimit t€ mbrojtjes sé veganté pércaktohen me vendim té Késhillit t€ Ministrave.

KREU VI
PROCEDIMI DISIPLINOR

Neni 28
Fillimi i hetimit disiplinor

1. Ministri vendos té fillojé hetimin pér shkeljen e pretenduar ose té arkivojé njé ankesé
brenda 3 (tre) muajve nga marrja e ankesés.

2. Ministri brenda 6 (gjasht€) muajve nga data e marrjes sé vendimit pér fillimin e hetimit,
fillon procedimin disiplinor duke 1 paragitur komisionit disiplinor raportin e hetimit sé bashku
me dosjen hetimore ose merr vendim pér mbylljen e hetimit.

3. Ministri mund té zgjasé afatin e hetimit té parashikuar né pikén 2 té kétij neni né raste
komplekse pér arsye té shtimit ose ndryshimit té objektit t€ hetimit, sipas parashikimeve té Kodit
té€ Procedurave Administrative.

4. NE rastet kur pas kalimit t€ afateve té parashikuara né pikat 2 ose 3 té kétij neni dalin prova
té reja, mbi bazén e té cilave ka shkaqe té arsyeshme té besohet se shkelja mund té keté ndodhur,

ministri ricel hetimin me kushtin qé té mos jené parashkruar afatet sipas pércaktimeve té kétij
ligji.

Neni 29
Ankesat

1. Cdo person fizik ose juridik, si dhe organi procedues ka té drejté ti paraqesé ministrit
ankesa té arsyetuara me shkrim pér pérkthyesit zyrtaré ose pér interpretét e gjuhés sé shenjave.

2. Né rastet kur ka té dhéna té besueshme qé pérkthyesi zyrtar ose interpreti i gjuhés sé
shenjave mund té keté kryer shkelje disiplinore, ¢do funksionar publik qé ka dijeni duhet té
informojé ministrin.

3. Ministri ka detyrimin té shqyrtojé té gjitha ankesat, pérve¢ atyre anonime. Ankuesi ka té
drejté té kérkojé ruajtjen e konfidencialitetit.

4. Ministri i konfirmon ankuesit marrjen e ankesés brenda 30 (tridhjet€) ditéve. Ministri i
njofton ankuesit vendimin pér arkivimin e ankesés, pér fillimin e hetimit, shtimin ose ndryshimin
e objektit té tij, si dhe mbylljen e hetimit brenda 15 (pesémbédhjet€) ditéve nga marrja e vendimit
pérkatés.

5. Térheqja e ankesés nga ankuesi nuk sjell arkivimin e ankesés dhe mbylljen e hetimit té
filluar nése ministri vleréson qé ka shkaqe t€ mjaftueshme pér kryerjen e hetimit me iniciativén e
tij.

0. Ankesat mund té béhen brenda 1 (nj€) viti nga data e sjelljes ose veprimit té pérkthyesit
zyrtar ose t€ interpretit t€ gjuhés sé shenjave apo nga data e konstatimit té sjelljes ose veprimit té
pérkthyesit zyrtar ose té interpretit té€ gjuhés sé shenjave, por né ¢do rast jo mé voné se 2 (dy)
vjet nga momenti i kryerjes sé€ shkeljes. Pas kalimit té kétij afati, ankuesi ka té drejté té kérkojé
prané ministrit rivendosjen né afat né pérputhje me Kodin e Procedurave Administrative.

7. Formularét e ankesave publikohen né faqen zyrtare t€ ministrisé.

Neni 30
Fillimi i hetimeve kryesisht

1. Ministri ka té drejté té fillojé hetimin kryesisht bazuar né té dhéna, mbi bazén e té cilave
lind dyshimi i arsyeshém se mund t€ jeté kryer shkelja.

2. Ministri nxjerr urdhér té arsyetuar pér fillimin e hetimit kryesisht, duke parashtruar
rrethanat faktike té verifikueshme. Urdhri né ¢do rast i njoftohet edhe pérkthyesit zyrtar ose
interpretit t€ gjuhés sé shenjave.

Neni 31
Bashkimi i hetimeve, shtimi dhe ndryshimi i objektit t& hetimit

1. Né rast se gjaté hetimit ngrihen dyshime té arsyeshme se mund té keté ndodhur njé shkelje
tjetér, ministri urdhéron shtimin ose ndryshimin e objektit t€ hetimit né zbatim té nenit 30 té
kétij ligji dhe njofton ankuesin e pérkthyesin zyrtar ose interpretin e gjuhés sé shenjave, sipas
rastit.

2. Ministri bashkon hetimet né rastet kur konstaton se ankesat ose hetimet e filluara u
referohen té njéjtave fakte ose té njéjtit pérkthyes zyrtar ose interpret té gjuhés sé shenjave.

Neni 32
Pezullimi i hetimeve

1. Ministri urdhéron pezullimin e hetimit disiplinor kur éshté duke u zhvilluar hetim penal ose
njé proces gjyqésor penal, administrativ ose civil:

a) né té cilin njéra nga palét éshté pérkthyesi zyrtar ose interpreti 1 gjuhés sé shenjave; si dhe

b) kur shkelja e dyshuar lidhet me té njéjtat fakte pér té cilat do t€ merret vendimi.

2. Hetimi pezullohet deri né dhénien e vendimit té formés sé preré nga autoriteti
pérgjegiés.

3. Ankuesi, pérkthyesi zyrtar ose interpreti i gjuhés sé shenjave, gjykata, prokuroria dhe
komisioni disiplinor pérkatés njoftohen me shkrim pér urdhrin e pezullimit. Gjykata, prokuroria
ose institucione té tjera i dérgojné ministrit pa vonesé ¢do vendim qé merret gjaté hetimit e
procesit pérkatés.

4. Vendimi gjyqésor i formés sé preré, né favor té pérkthyesit zyrtar ose interpretit té
gjuhés sé shenjave, nuk pengon hetimin nga ministri pér té€ pércaktuar pérgjegjésiné disiplinore té
pérkthyesit zyrtar ose interpretit té€ gjuhés sé shenjave.

5. Pezullimi i hetimeve ndérpret afatet e parashkrimit, té parashikuara nga neni 39 1 kétij ligji.

Neni 33
Té drejtat e pérkthyesit zyrtar dhe interpretit té gjuhés sé€ shenjave gjaté hetimit

1. Pérkthyesi zyrtar ose interpreti i gjuhés sé shenjave ka té drejté té njohé dosjen e hetimit né
até masé qé nuk cenon sekretin e hetimit.

2. Ministri mund té kérkojé nga pérkthyesi zyrtar ose interpreti i gjuhés sé shenjave
informacione, dokumente ose ¢do prové gé éshté e nevojshme pér hetimin.

3. Ministri i njofton pérkthyesit zyrtar ose interpretit t€ gjuhés sé shenjave ose pérfagésuesit té
tij vendimin pér arkivimin e ankesés, pér fillimin e hetimit, shtimin ose ndryshimin e objektit té
tij, si dhe mbylljen e hetimit.

Neni 34
Pérfundimi i hetimit

1. Né pérfundim té hetimit, nése ka dyshime té arsyeshme qé pérkthyesi zyrtar ose interpreti 1
gjuhés sé shenjave ka kryer shkelje disiplinore, ministri fillon procedimin disiplinor duke
paraqitur prané komisionit disiplinor pérkatés raportin e hetimit sé bashku me dosjen hetimore.

2. Ministri mbyll hetimin nése provohet se pretendimet jané té pabazuara ose provat e
mbledhura dhe rezultatet e hetimit té€ ¢ojné drejt pérfundimit se:

a) provat jané té pamjaftueshme pér té provuar kryerjen e shkeljes disiplinore;

b) ¢éshtja ka gené objekt i njé hetimi t€ méparshém qé éshté mbyllur ose pér té cilén éshté
dhéné vendim i formés sé preré, né kuadér té njé procedimi disiplinor, pérveg rasteve kur
paraqiten fakte ose prova té reja;

¢) ¢€shtja éshté parashkruar né kohén kur éshté filluar hetimi pér shkak té kalimit té afateve;

¢) pérkthyesi zyrtar ose interpreti i gjuhés sé shenjave ka ndérruar jeté.

3. Pérjashtimisht, né rastet e parashikuara né pikén 6 té nenit 39 té kétij ligji, ministri vendos
veté nése éshté kryer shkelje dhe jep masén disiplinore pérkatése.

Neni 35
Komisionet disiplinore

1. Komisioni disiplinor pér pérkthyesit zyrtaré éshté organ kolegjial, i cili pérbéhet nga:

a) dy pérfagésues nga ministria;

b) dy pérfaqgésues nga ministria pérgjegjése pér arsimin;

¢) njé pérfagésues nga institucionet publike té arsimit té larté qé ofrojné programe studimi né
gjuhé t€ huaja.

2. Komisioni disiplinor pér interpretét e gjuhés sé shenjave éshté organ kolegjial, i cili
pérbéhet nga:

a) dy pérfagésues nga ministria;

b) njé pérfagésues nga ministria pérgjegjése pér mbrojtjen sociale;

c) dy pérfagésues nga radhét e interpretéve t€ gjuhés sé shenjave ose nga trajnerét e certifikuar
té programit t€ interpretéve t€ gjuhés sé shenjave shqipe.

3. Kryetari i komisionit disiplinor respektiv éshté njé nga pérfagésuesit e zgjedhur nga ministri
sipas shkronjés “a” té pikés 1 dhe shkronjés “a” té pikés 2 té kétij neni. Kryetari dhe anétarét e
komisioneve disiplinore zgjidhen pér njé mandat katérvjecar me té drejté rizgjedhjeje vetém njé
heré.

4. Komisioni disiplinor shqyrton rastin dhe merr vendim brenda 30 (tridhjeté) ditéve nga data
e paragitjes s€ raportit t€ hetimit sé bashku me dosjen hetimore prané tij. Vendimi i arsyetuar i
njoftohet ankuesit dhe pérkthyesit zyrtar ose interpretit té gjuhés sé shenjave, palé né procesin
disiplinor.

5. Rregullat e hollésishme pér kriteret, procedurat pér pérzgjedhjen e pérfagésuesve dhe
funksionimin e komisioneve disiplinore, pér ményrén e ushtrimit té pérgjegjésive prej tyre dhe
pér zhvillimin e procedimit disiplinor pércaktohen me urdhér t€ ministrit.

0. Masa e shpérblimit té anétaréve té€ komisioneve disiplinore caktohet me vendim té Késhillit
té Ministrave sipas rregullave t€ pércaktuara pér shpérblimin e anétaréve té organeve kolegjiale.

Neni 36
Parimet e procedimit disiplinor

1. Masat disiplinore arsyetohen dhe merren sipas njé procedure transparente dhe né pérputhje
me té drejtén pér njé proces té rregullt ligjor, e cila garanton té drejtén pér t'u informuar, pér té
kérkuar sqarime rreth fakteve, pér t'u dégjuar e pér t'u mbrojtur. Parimi i proporcionalitetit éshté
bazé né pércaktimin e masés disiplinore.

2. Palét né procedim disiplinor kané té drejté té paragiten dhe té japin shpjegime né seancé
veté ose népérmjet pérfaqésimit me té treté. Nése njéra ose té dyja palét nuk paraqiten né seancé
pa shkaqge t€ arsyeshme, komisioni disiplinor pérkatés shqyrton ¢éshtjen dhe merr vendim né
mungesé té tyre.

3. Shpjegimet e paléve dhe déshmité né seancé mund té jepen me gojé ose me shkrim.

4. Pérkthyesi zyrtar ose interpreti 1 gjuhés sé shenjave, subjekt i procedimit disiplinor, duhet
té paragesé me shkrim shpjegimet e tij pér ankesén brenda 10 (dhjeté) ditéve nga dita e marrjes sé
njoftimit. Njoftimi pér kété qéllim mund té béhet né rrugé shkresore ose elektronike.
Mosparaqitja e shpjegimeve nga ana e pérkthyesit zyrtar ose interpretit t€ gjuhés sé shenjave nuk
pérbén shkak pér mosvazhdimin e procedimit disiplinor pérkatés.

5. Komisioni disiplinor pérkatés pranon deklaratat nga déshmitarét e dokumentet e paraqitura
para tij, né cilésiné e provés, dhe i ¢gmon ato sipas bindjes sé formuar pas shqyrtimit né térési té
tyre. Procedimi disiplinor duhet t'i pérmbahet vetém objektit té kérkesés pér fillimin e procedimit
disiplinor.

Neni 37
Pezullimi i procedimit disiplinor

Rregullat pér pezullimin e hetimit disiplinor, sipas nenit 32 té kétij ligji, zbatohen pér aq sa
éshté e mundur pér pezullimin e procedimit disiplinor.

Neni 38
Vendimmarrja e komisionit disiplinor pér ¢éshtjet disiplinore

Pas shqyrtimit té t€ gjitha fakteve dhe provave, komisioni disiplinor pérkatés vendos:

a) rrézimin e kérkesés pér procedim disiplinor, pér shkak se faktet e pretenduara nuk kané
ndodhur ose ato nuk pérbéjné shkelje disiplinore; ose

b) pranimin e kérkesés, marrjen e njé ose mé shumé masave disiplinore dhe njoftimin e
vendimit ministrit, me qéllim nxjerrjen e urdhrit pérkatés pér zbatimin e masave qé vendosen né
procedimin disiplinor.

KREU VII
SHKELJET DHE MASAT DISIPLINORE

Neni 39
Shkeljet dhe masat disiplinore

1. Pérkthyesi zyrtar ose interpreti 1 gjuhés sé shenjave kryen njé shkelje disiplinore né rastet
kur:

a) vepron né kundérshtim me dispozitat ligjore ose nénligjore;

b) kryen veprime ose mosveprime qé pérbéjné “shérbime té papérshtatshme profesionale”, ku
pérfshihen veprime apo mosveprime ndaj paléve, té cilat jané né kundérshtim me kodin e etikés
ose me shkronjén “a” té nenit 24 t€ kétij ligji.

2. Shkelje disiplinore jané edhe veprimet ose mosveprimet qé pérbéjné vepér penale,
pavarésisht faktit nése vepra penale éshté shlyer, nése ndjekja penale nuk éshté filluar ose nuk
mund té vazhdojé, nése pérkthyesi zyrtar ose interpreti 1 gjuhés sé shenjave éshté rehabilituar ose
ka pérfituar nga falja apo amnistia, me kushtin qé t€ mos kené kaluar mé shumé se 5 (pesé€) vjet
nga momenti i shkeljes.

3. Pér shkelje té dispozitave qé rregullojné ushtrimin e profesionit dhe veprimtariné e
pérkthimit zyrtar ose interpretimit t€ gjuhés sé shenjave, pérkthyesit zyrtar ose interpretit té
gjuhés sé shenjave i jepet masat disiplinore si mé poshté:

a) paralajmérim me shkrim;

b) vérejtje me paralajmérim pér hegjen e certifikatés pér ushtrimin e profesionit té pérkthyesit
zyrtar ose té interpretit t€ gjuhés sé shenjave;

¢) gjobé né masén 50 000 (pesédhjeté mij€) leké deri né 500 000 (peséqind mij€) leké;

¢) urdhér pér té marré pjesé né kurset profesionale qé organizohen nga ministria, nga
institucionet e arsimit té larté ose nga shoqatat;

d) pezullim nga detyra pér njé periudhé nga 1 njé deri né 5 (pesé€) vijet;

dh) heqje pérfundimtare e certifikatés pér ushtrimin e profesionit té pérkthyesit zyrtar ose té
interpretit t€ gjuhés sé shenjave dhe ¢regjistrim nga regjistri elektronik.

4. Masa disiplinore e dhéné ndaj njé pérkthyesi zyrtar ose njé interpreti té gjuhés sé shenjave
jepet né proporcion me shkeljen dhe bazohet né kriteret e méposhtme:

a) shkallén e fajit;

b) shpeshtésiné e kryerjes sé shkeljes;

c) rrethanat e kryerjes sé shkeljes, mundésiné dhe ardhjen e pasojave nga shkelja.

5. Gjoba mund té shoqérohet né ményré kumulative me masa té tjera disiplinore, té
parashikuara nga shkronjat “a”, “b” dhe “¢” t€ pikés 3 té kétij neni.

0. Masat disiplinore té parashikuara né shkronjat “a” “b”, ”c” dhe “¢” té pikés 3 té kétij neni
jepen nga ministri. Masat disiplinore té parashikuara né shkronjat “d” e “dh” té pikés 3 té kétjj
neni jepen vetém me vendim té komisionit disiplinor pérkatés.

7. Shkeljet disiplinore parashkruhen brenda 5 (pesé€) vietéve nga koha kur ka ndodhur shkelja.

Neni 40
E drejta e ankimit pér masat disiplinore

1. Kundér urdhrit t€ ministrit ose vendimit té komisionit disiplinor pérkatés pér dhénien e
masave disiplinore mund té béhet ankim né gjykatén administrative kompetente brenda 45 (dyzet
e pesé) ditéve nga data e njoftimit té vendimit ose urdhrit.

2. Ankimi kundér urdhrit té ministrit ose vendimit t€é komisionit disiplinor nuk pezullon
zbatimin e urdhrit ose vendimit té ankimuar, derisa vendimi gjyqésor pér ankimin té marré formé
té prere.

3. Vendimi i komisionit disiplinor pérkatés, pas kalimit té afatit t€ ankimit, ose kur lihet né
fuqi nga gjykata, regjistrohet né regjistrin elektronik.

Neni 41
Ekzekutimi i vendimit

1. Ministria mbikéqyr zbatimin e masave qé vendosen né procedimin disiplinor.

2. Ministria siguron zbatimin e masave disiplinore:

a) brenda 1 (njé) muaji, né rast paralajmérimi me shkrim, né rast t€ njé vérejtjeje me
paralajmérim pér heqjen e certifikatés ose né rastin e gjobés;

b) brenda 2 (dy) javéve né rastet e tjera, duke nxjerré urdhrin pérkatés, sipas vendimmartjes sé
komisionit disiplinor pérkatés.

Neni 42
Regjistrimi i masave disiplinore

1. Ministria shénon né regjistrin elektronik vendimet pér masat disiplinore.

2. Kéto masa shuhen dhe fshihen nga regjistri elektronik kur:

a) ka kaluar 1 (njé) vit nga vendosja e masés disiplinore té paralajmérimit me shkrim;

b) kané kaluar 2 (dy) vjet nga pagesa e gjobés;

c) kané kaluar 3 (tre) vjet nga data e ekzekutimit t€ masés disiplinore té pezullimit té
pérkohshém té ushtrimit té€ veprimtarisé.

3. Masa disiplinore e heqjes sé certifikatés sé ushtrimit té profesionit té€ pérkthyesit zyrtar ose
té interpretit t€ gjuhés sé shenjave nuk shuhet dhe nuk fshihet nga regjistri elektronik.

KREU VIII
DISPOZITA KALIMTARE DHE TE FUNDIT

Neni 43
Aktet nénligjore

1. Ngarkohet Késhilli i Ministrave qé brenda 6 (gjasht€) muajve nga hyrja né fuqi e kétij ligji té
miratojé aktet nénligjore né zbatim té€ neneve 10, pika 3; 12, pika 3; 16, pika 9; 27 dhe 35, pika 6,
té kétij ligji.

2. Ngarkohet ministri qé brenda 6 (gjashté) muajve nga hyrja né fuqi e kétij ligji t€ miratojé
aktet nénligjore né zbatim t€ neneve 6, pika 4; 11, pikat 1 dhe 2; 12, pika 1, shkronjat “e” dhe
“€”; 14, pika 6; 15, pika 4; 106, pika 8; 18, pika 3; 20, pika 6; 24, shkronja “€”; 29, pika 7, dhe 35,
pika 5, té kétij ligji.

Neni 44
Dispozité kalimtare

1. T¢ gjitha subjektet, qé jané té licencuara ose t€ autorizuara nga Ministria e Drejtésisé si

pérkthyes zyrtaré, konsiderohen zpso Jege t€é certifikuara pér ushtrimin e veprimtarisé sé pérkthimit
zyrtar, sipas parashikimeve té kétij ligji.

2. Interpretét e gjuhés sé shenjave, q¢€ jané caktuar nga organi procedues né té paktén 5 (pes¢)
procedime si interpreté té€ gjuhés sé shenjave, konsiderohen 7pso lege té certifikuar si interpreté té
gjuhés sé shenjave, pér géllime té kétij ligji.

3. Brenda 6 (gjashté) muajve nga hyrja né fuqi e kétij ligji, té gjitha subjektet, sipas pikave 1
dhe 2 té kétij neni, paraqesin kérkesé prané ministris€ pér regjistrimin e tyre né regjistrin
elektronik, duke paraqitur té gjitha té€ dhénat e kérkuara pér pasqyrimin e tyre né kété regjistér.

Neni 45
Penalitetet

1. Cilido qgé kryen shérbimin e pérkthimit zyrtar ose té interpretimit té gjuhés sé shenjave, né
kuptim té kétij ligji, pa qené i pajisur me certifikatén pérkatése, ose nuk vepron né pérputhje me
parashikimet e nenit 44 té kétjj ligji, dénohet me masé administrative me gjobé nga 100 000
(njégind mij€) leké deri né 500 000 (peséqind mijé) leké, né pérputhje me parashikimet e
legjislacionit né fuqi pér kundérvajtjet administrative.

2. Gjoba e vendosur kundér subjekteve qé ushtrojné veprimtariné e pérkthimit zyrtar ose té
interpretimit t€ gjuhés sé shenjave, sipas pikés 1 té kétij neni, arkétohet né buxhetin e shtetit.

Neni 46
Shfuqizime

Dispozitat ligjore dhe nénligjore né fuqi, qé rregullojné profesionin e pérkthyesit zyrtar, por
qé bien ndesh me kété ligj, shfuqgizohen me hyrjen né fuqi té kétij ligji.

Neni 47
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

KRYETAR
Gramoz Ruci

Miratuar né datén 24.6.2021.

16



